
Müavinət və təqaüdlər son beş ildə 
beş dəfədən çox artıb

Prezident İlham Əliyevin siyasətinin ana xəttini əhalinin rifahının təminatı təşkil edir. Bunun 
nəticəsidir ki, ölkəmizdə sosial islahatlar ardıcıl xarakter alıb. Son beş ildə Azərbaycanda artıq 
dördüncü olmaqla, 1 milyon 900 min insanın rifahına dəstək məqsədli yeni sosial islahat paketi 
icra olunur.
Bu fikri Əmək və Əhalinin Sosial Müdafiəsi 

Nazirliyində keçirilən kollegiya iclasında nazir 
Sahil Babayev vurğulayıb. Bildirib ki, Prezi-
dent İlham Əliyevin imzaladığı yeni fərman 
və sərəncamlarla ölkəmizdə reallaşdırılan 
növbəti sosial islahatlar Azərbaycan dövlətinin 
sosial dövlət olduğunu və dünya üçün indiki 
böhranlı vəziyyətdə də öz vətəndaşlarının ri-
fahına dəstək istiqamətində mühüm addımlar 
atdığını bir daha təsdiq edir.

Vətən müharibəsindən sonra Qarabağın 
və Şərqi Zəngəzurun bərpası, qalib ordu-
muzun daha da qüdrətlənməsi üçün bütün 
imkanların səfərbər edildiyi dövrdə də dövlət 
başçısı tərəfindən sosial sahəyə xüsusi 
diqqət ayrılaraq əməkhaqqı və digər sosial 
ödənişlərin növbəti artımları təmin olundu. 

Nazir 2018–2022-ci illərdə 4 milyon insanı 
əhatə edən 3 islahat paketi üzrə əlavə olaraq 
illik 6 milyard manat, hazırkı yeni sosial islahat 
paketi üçün də illik əlavə olaraq daha 750 milyon 
manat əlavə vəsait ayrıldığını deyib. Əvvəlkilər 
kimi, bu yeni sosial islahatların da əhatəliliyi ilə 
seçildiyini, ən həssas əhali qruplarından olan in-
sanlara yönələn sosial ödənişlərin, o cümlədən 
810 min insanın müavinət və təqaüdlərinin 
növbəti dəfə artırıldığını bildirib.

Qeyd olunub ki, hər bir sosial isla-
hat mərhələsində həssas qrupların sosi-
al müdafiəsi, onlara ünvanlanan müavinət 

və təqaüdlərin artırılması, həmçinin bu 
sosial ödəniş növlərinin əhatə dairəsinin 
genişləndirilməsi, yeni sosial ödəniş növlərinin 
təsis olunması ön planda olur. 2018-ci illə 
müqayisə etdikdə də sosial müavinət və 
təqaüdlər üçün ayrılan illik vəsait o zaman 
300 milyon manat idisə, artıq həmin məbləğ 
1,5 milyard manatı ötür ki, bu da həmin 
istiqamətə ayrılan vəsaitlərdə 5 dəfədən çox 
artım deməkdir.

Dövlət Sosial Müdafiə Fondunun 2022-
ci il üzrə xərcləri də əvvəlki ilə nisbətən 410 
milyon manat artaraq 5 milyard 252 milyon 
manat təşkil edib. Eləcə də pensiya üzrə 
ödənişlərə ötən il 2021-ci ilə nisbətən 361 mil-
yon manat çox olmaqla 4 milyard 948 milyon 
manat yönəldilib.

Aktiv məşğulluq proqramları vasitəsilə 
sosial rifaha dəstək tədbirləri davam edir. 
Dövlət Məşğulluq Agentliyi tərəfindən ötən il 
40 min nəfər işlə təmin edilib, 16,1 min nəfər 
özünüməşğulluq proqramına cəlb olunub. Cari 
ildə də özünüməşğulluq proqramının, eləcə 
də peşə hazırlığı və peşəyönümü tədbirlərinin 
daha da genişləndirilməsi əsas hədəflər sıra-
sındadır. İclasda digər sahələrdə görülən işlər 
və qarşıda duran vəzifələr müzakirə olunub.

Zərifə BƏŞİRQIZI, “Xalq qəzeti”

Xalq qəzeti
№ 009 (30125) 15 yanvar 2023-cü il, bazar Gündəlik ictimai-siyasi nəşr

Təsisçi: Azərbaycan Respublikası Prezidentinin İşlər İdarəsi və qəzetin redaksiya heyəti

Soydaşlarımız boş qalmış 
evlərinə qayıdacaqlar

Laçın-Xankəndi yoluna 
nəzarət günün tələbidir

1919-cu ildən çıxır

“Xalq qəzeti” – Xalqın qəzeti!

Cənub Qaz Dəhlizi – qitənin 
nəhəng infrastrukturu

Prezident İlham Əliyev: 

...Uzun illər ölkə 
daxilində hər hansı 
bir risk, təhdid yoxdur. 
Mümkün olan bütün 
risklər, təhdidlər 
hüdudlarımızın 
kənarında formalaşır. 
Özümüzü bu 
təhdidlərdən qorumaq 
üçün, əlbəttə ki, xarici 
siyasət, o cümlədən 
hərbi siyasət öz rolunu 
oynamalıdır.

Günün sözü

Avropa Parlamenti və erməni 
avantürasına dəstək ssenarisi

Yaxud dünya niyə “beşdən” böyükdür?

Dünya miqyasında Ermənistanı və erməniliyi müdafiə “trendinə” Avropa Parlamenti 
də qoşulacaq. Qurumun Laçın-Xankəndi yolundakı vəziyyəti müzakirəyə çıxarmağa 
hazırlaşması bunu deməyə əsas verir. Məsələ ilə bağlı yanvarın 18-də “Dağlıq 

Qarabağın blokadasının humanitar nəticələri” adlı debat-diskussiyanın təşkili nəzərdə 
tutulur. Göründüyü kimi, Fransa “köhnə qitə”nin bütün demokratik institutlarını Azərbaycan 
əleyhinə səfərbər etmək kimi mənasız avantürizmə girişib. 

“Human Rights Watch”un 
dəyişməz erməni mövqeyi

Hələ 2017-ci ildə İsrail Daxili İşlər Nazirliyinin İmmiqrasiya 
İdarəsi “Human Rights Watch” (HRW) beynəlxalq hüquq 
müdafiə təşkilatının yeni müşahidəçisinə iş vizası verməmiş 

və bununla da bu təşkilatı İsrail və Fələstin ərazilərində işləmək 
hüququndan məhrum etmişdi. İmmiqrasiya idarəsi mövqeyini bununla 
əsaslandırmışdı ki, HRW insan haqları pərdəsi altında fəaliyyət 
göstərən təbliğat təşkilatıdır. Azərbaycanda, elə digər ölkələrdə 
də hesab edirlər ki, siyasət alətinə çevrilmiş bu beynəlxalq təşkilat 
qərəzli, obyektivlikdən uzaq hesabatlar hazırlayır. HRW yanvarın 12-də 
açıqladığı illik hesabatında da ənənəsinə sadiq qalaraq  Azərbaycana 
qarşı əsassız ittihamlar irəli sürür. 

2022-ci il üçün hesabatında da ötən ilin sentyabrında Azərbaycanla 
Ermənistan arasında baş vermiş insidentlə bağlı HRW qeyd edir 
ki, “həqiqiliyini təsdiqlədiyi bir videoda azı yeddi erməni əsgəri 
Azərbaycan qüvvələri tərəfindən qanunsuz edam olunmuşdur”. Hal-
buki, Azərbaycan həmin videonun araşdırıldığını açıqlamışdı. Amma 
HRW hesabatında ermənilərin azərbaycanlı hərbçilərin meyitlərini 
təhqir etməsini əks etdirən video barədə heç nə yazmır. 

Xatırladaq ki, HRW 2021-ci il hesabatında da Azərbaycana qar-
şı qərəzli mövqe nümayiş etdirmişdi. Hesabatda  Azərbaycanla bağlı 
açıqladığı faktların əksəriyyəti uydurma olması ilə diqqət çəkmişdi. Belə 
ki, HRW ekspertləri “Altı günlük müharibənin nəticələri” bölməsində 
saxta faktları ictimaiyyətə sırımağa çalışmışdı. Təşkilat birmənalı 
olaraq Azərbaycanı müharibədə, dağıntılarda ittiham etməyə cəhd 
göstərmişdi. Hesabat müəllifləri elə cümlə və terminlər işlətmişdilər ki, 
guya, Azərbaycan işğal olunmuş torpaqları azad etməmişdi.

Rusiya Müdafiə Nazirliyi 
Azərbaycan coğrafiyasını 
öyrənmədimi? 

2020-ci ilin payızında İkinci Qarabağ müharibəsinin möhtəşəm 
qələbəmizlə başa çatması ilə Azərbaycan regionda yeni reallıq yaratdı. 
Torpaqlarımızı 30 ilə qədər işğal altında saxlamış, işğal zonasındakı 
bütün şəhər və kəndlərimizi Yer üzündən silmiş, sərvətlərimizi 
talan etmiş Ermənistan ərazimizdən qovuldu, düşmən ordusu 
darmadağın edildi, Azərbaycan BMT-nin on illərlə kağız üzərində 
qalmış 4 qətnaməsini özünün daxili imkanları, ordumuzun gücü ilə 
yerinə yetirdi, ölkəmizin ərazi bütövlüyü təmin edildi. Ermənistan 
məğlubiyyətini etiraf edib kapitulyasiya aktına imza atdıqdan sonra 
isə Rusiya, Azərbaycan və Ermənistan liderləri tərəfindən 10 noyabr 
üçtərəfli Bəyanatı imzalandı. 

Prezident İlham Əliyev də 1 dekabr 2020-ci ildə Laçın rayonunun 
azad edilməsi ilə bağlı xalqa müraciətində deyirdi: “Biz yeni reallıq 
yaratdıq, qələbə çaldıq, düşmənin başını əzərək, düşməni torpaqları-
mızdan qovaraq yeni reallıq yaratdıq. Hər kəs bu reallıqla barışacaq, 
məcbur olub barışacaq, necə ki, Ermənistan barışdı. Bu Bəyanatın 
altında Paşinyanın imzası var. Bunu o imzalayıb, məcbur olub. O, 
əslində, kapitulyasiya aktına öz imzasını qoyub”.

Yəni, həmin vaxtlarda da, elə indinin özündə də hesab edilməkdədir 
ki, Rusiya Azərbaycanın yaratdığı yeni reallıqları nəzərə alır. Çünki 
məlum Bəyanatda nəzərdə tutulduğu kimi, Azərbaycanın üç rayonu 
məhz Rusiyanın vasitəçiliyi ilə döyüş əməliyyatları olmadan erməni 
qüvvələrindən azad edilmiş, Azərbaycana qaytarılmışdı. Ağdam, 
Kəlbəcər və Laçın rayonları bu yolla ana Vətənə qovuşmuşdu. 
Beləliklə, təkcə Rusiya deyil, Qərbdə çoxları Azərbaycanın yeni real-
lıqları ilə barışmalı olmuşdu. 

(ardı 3-cü səhifədə)(ardı 4-cü səhifədə) (ardı 4-cü səhifədə)

Azərbaycan –Türkiyə diplomatik 
münasibətlərinin yaranmasından 31 il ötür
Məlum olduğu kimi, Heydər 

Əliyev həmin siyasətin reallaşdırıl-
masına hələ Naxçıvana rəhbərlik et-
diyi illərdə başlamışdı. Sonra həmin 
tendensiya “ümid körpüsü”ndən 
Şuşa Bəyannaməsinədək da-
vam etdi. “Bu nəticə Azərbaycanın 
beynəlxalq aləmdəki nüfuzunun qat-
qat artmasına səbəb olmuşdur” – 
deyənlər tamamilə haqlıdırlar. 

Tarixi sənədlərdə oxuyuruq ki, 
Türkiyə Cümhuriyyəti Azərbaycanın 
müstəqilliyini tanıyan ilk dövlətdir.
Yəni Ankara Azərbaycanın dövlət 
müstəqilliyini 1991-ci il noyab-
rın 9-da, yəni müstəqilliyin elan 
edilməsindən dərhal sonra tanı-
mışdır. İki ölkə arasında diplomatik 
münasibətlər isə 1992-ci il yanvarın 
14-də qurulub. Həmin münasibətlər 
yaranandan dərhal sonra isə qarşı-
lıqlı əməkdaşlığa start verilmişdir. 
Doğrudur, müstəqilliyin ilk illərində 
Azərbaycanın Türkiyədə səfirlik aç-
ması mümkün olmamışdır. Bu ar-
zumuz 1993-cü ilin yanvar ayında 
reallaşdırılmışdır. 

Əməkdaşlıq və tərəfdaşlıq 
münasibətləri sonrakı dövrdə elə 
sürətlə inkişaf etmişdir ki, hətta 
həmin illərdəki faktların xronolo-
giyasını belə tam qələmə almaq 
mümkün deyil. Ulu öndər Mustafa 
Kamal Atatürkün “Azərbaycanın 
sevinci bizim sevincimiz, kədəri bi-
zim kədərimizdir”, Ümummilli lider 
Heydər Əliyevin “Bir millət, iki dövlət” 
fəlsəfəsi ilə əsaslı təmələ sahib olan 
ölkələrimizin əlaqələri daha da inki-
şaf etdirilməkdədir. 

Prezident kitabxanasının elekt-
ron resurslarında oxuyuruq ki, 

müasir dövrdə ölkəmizin etibarlı 
strateji tərəfdaşı olan Türkiyə ilə 
münasibətlərin möhkəmləndirilməsi 
Azərbaycan dövlətinin xari-

ci siyasətinin çox mühüm tərkib 
hissəsidir. Dövlət başçımızın da de-
diyi kimi, tarixi köklərə və qardaşlığa 
söykənən, hər zaman həmrəylik nü-

mayiş etdirən Azərbaycan və Türkiyə 
arasında əlaqələr siyasi, iqtisadi, ti-
cari, humanitar, hərbi, ümüumiyyətlə  
bütün sahələrdə çox uğurla inkişaf 
etməkdədir. İki dövlətin rəhbərlərinin 
müntəzəm xarakter almış qarşılıqlı 
səfərləri ölkələrimiz arasında bütün 
sahələrdə əməkdaşlığın inkişafın-
da əhəmiyyətli rol oynamaqda və 
müsbət nəticələr verməkdədir.

Tərəflər arasında imzalanmış 
bəzi mühüm sənədlərin yada sa-
lınması yuxarıda qələmə aldığımız 
arqumentlərin təsdiqi kimi qəbul 
edilə bilər. Məsələn, 2010-cu il 
sentyabrın 15-də İstanbulda imza-
lanmış Yüksək Səviyyəli Strateji 
Əməkdaşlıq Şurasının (YSSƏŞ) ya-
radılmasına dair Birgə Bəyannamə 
ilə təsbit olunmuş YSSƏŞ-in 
mütəmadi keçirilən iclasları iki 
ölkə arasındakı bütün sahələrdə 
əlaqələrin daha da genişlənməsi və 
dərinləşməsinə öz töhfəsini vermiş-
dir. Şuranın 25 oktyabr 2011-ci ildə 
İzmir şəhərində ilk iclası keçirilmiş, 
11-12 sentyabr 2012-ci il tarixində 
Qəbələ şəhərində 2-ci, 2013-cü ilin 
12-13 noyabr tarixlərində Ankara-
da 3-cü, 2015-ci ilin 14-15 yanvar 
tarixlərində Ankarada 4-cü, 15 mart 
2016-cı il tarixində Ankarada 5-ci 
və 31 oktyabr 2017-ci il tarixdə isə 
Bakıda 6-cı iclası keçirilmişdir. Bu ic-
lasların yekununda bütün sahələrdə 
əlaqələr müntəzəm nəzərdən ke-
çirilmiş və bir çox sahələr üzrə 
əməkdaşlığı nəzərdə tutan mühüm 
sənədlər imzalanmışdır. 

(ardı 3-cü səhifədə)

Birmənalı olaraq və qətiyyətlə deyə bilərik ki, Azərbaycan – Türkiyə 
dostluq və tərəfdaşlıq münasibətlərinin sonda müttəfiqlik statusuna 
malik olması ulu öndər Heydər Əliyevin işləyib hazırladığı xarici siyasət 

kursumuzun təntənəsidir. Ümummilli lider tövsiyə edirdi ki, biz qüdrətli 
Azərbaycan dövləti yaratmaq istəyiriksə, ilk növbədə türk dünyası ilə, sonra 
yaxın qonşularımız və İslam ölkələri ilə, daha sonra isə bütün dünya ilə 
bərabərhüquqlu əməkdaşlığa və tərəfdaşlığa nail olmalıyıq. 

15 yanvar 2023-cü il, bazar 3
Azərbaycan –Türkiyə diplomatik 
münasibətlərinin yaranmasından 31 il ötür

(əvvəli 1-ci səhifədə)
Bu iki ölkə təkcə öz aralarında 

əməkdaşlıq etmir, həm də Şərqlə 
Qərbin, Asiya ilə Avropanın iqtisadiy-
yatının qovuşmasına da özünəməxsus 
töhfələr verirlər. Məsələn, qlobal iqtisa-
di layihələr Bakı –Tbilisi –Ceyhan neft, 
Bakı –Tbilisi –Ərzurum qaz və 30 okt-
yabr 2017-ci ildə Bakıda Azərbaycan 
Respublikası Prezidenti cənab İlham 
Əliyev və Türkiyə Respublikası Prezi-
denti cənab Rəcəb Tayyib Ərdoğanın 
iştirakı ilə baş tutmuş “Yeni İpək Yolu” 
nəqliyyat dəhlizinin önəmli hissəsini 
təşkil edən Bakı –Tbilisi –Qars dəmir 
yolu layihəsi regionda sülhün və 
təhlükəsizliyin təmin olunmasına öz 
töhfəsini verməklə yanaşı, xalqlarımı-
zın rifah halının yaxşılaşdırılması baxı-
mından da böyük əhəmiyyətə malikdir. 

Ekspertlər yazırlar ki, bu iki ölkənin 
birgə əməkdaşlıq və təşəbbüsləri ilə 
ərsəyə gələn “XXI Əsrin layihəsi” ad-
landırılan Cənub Qaz Dəhlizinin əsas 
hissəsi olan Trans – Anadolu (TANAP) 
qaz boru kəməri layihəsinin reallaşma-
sı da Türkiyə və Azərbaycan arasında 
səmimi dostluq və faydalı tərəfdaşlığın 
növbəti səmərəsidir. Bu layihələr iki 
ölkənin regional qüvvəsini artıraraq 
qlobal mövqelərini möhkəmləndirir.

Bundan başqa, Azərbaycan 
– Türkiyə dostluq və tərəfdaşlıq 
münasibətləri türkdilli ölkələrin öz 
problemlərini və perspektivdəki planla-
rını məhz bir masa ətrafında əyləşərək 
müzakirə və həll etməsinə zəmin ya-
ratmışdır. İndiki adı Türk Dövlətləri 
Təşkilatı olan Türkdilli Dövlətlərin 
Əməkdaşlıq Şurası məhz Ankara və 
Bakının səyləri nəticəsində güclü bir 
iqtisadi və siyasi mərkəzə çevrilmişdir. 
Bundan başqa, Azərbaycan öz ərazi 
bütövlüyünü bərpa etmək uğrunda 
mübarizəyə başlayanda onun yanında 
olan ilk dövlət Türkiyə Cümhuriyyəti idi. 

2020-ci ilin payızındakı İkinci Qa-

rabağ müharibəsinin yaratdığı yeni 
reallıqları ilk tanıyan da Türkiyə 
Cümhuriyyəti olmuşdu. Eləcə də, iş-
ğaldan azad edilmiş ərazilərimizin 
bərpasında iştirak edən şirkətlərin 
önündə daim Türkiyə şirkətləri gedirlər. 

Biz fəxr edirik ki, qardaş ölkənin 
Prezidenti Rəcəb Tayyib Ərdoğan iş-
ğaldan azad edilmiş Füzuli, Zəngilan 
və Cəbrayıl rayonlarının ilk ali 
səviyyəli qonağı olmuşdur. Onu da 
fəxrlə yada sala bilərik ki, Azərbaycan 
Prezidenti İlham Əliyevin Türkiyəyə 
səfərləri də məhz Ankaranın qardaşlıq 
münasibətlərinə ən layiqli cavab kimi 
qiymətləndirilir. 

Bu qeydləri dövlət başçımızın 
2014-cü il aprelin 26-da Praqada 
dövlət və hökumət başçılarının iştirakı 
ilə "Şərq tərəfdaşlığı" proqramının 5 
illiyinə həsr olunan sammitində çıxış 

edərkən səsləndirdiyi fikirlərlə tamam-
lamaq istərdim. Xatırladaq ki, həmin 
tədbirdə Türkiyənin təmsil olunmama-
sından sui-istifadə edən Ermənistan 
prezidenti Serj Sarkisyan sammitin ple-
nar iclasının mövzusundan tamamilə 
kənara çıxaraq qondarma soyqırımı 
məsələsini qabartmış və Türkiyəni 
əsas tənqid hədəfi kimi seçmişdi. Pre-
zident Əliyev isə Sarkisyana birbaşa 
müraciət edərək demişdi: “Bilirsiniz ki, 
Türkiyə burada təmsil olunmur, istifadə 
edirsiniz. Amma mən buradayam, sizə 
cavab verirəm”.

Bəli. Türkiyə bütün 
azərbaycanlıların, Azərbaycan isə bü-
tün türklərin təkcə yanında deyil, həm 
də ürəyindədir. 

İttifaq MİRZƏBƏYLİ,  
“Xalq qəzeti”

Avropa Parlamenti və erməni avantürasına dəstək ssenarisi
(əvvəli 1-ci səhifədə)

“Demokratik institut” deyirik, 
məlumdur ki, demokratiya, eyni zaman-
da, beynəlxalq hüquq və prinsiplərə 
dəyər müstəvisində ölçüyə gələn me-
yardır. Bu baxımdan haqqında söz aç-
dığımız toplantının adına diqqət yetirək. 
Elə bu ad onu göstərir ki, Avropa Par-
lamenti, heç bir halda, demokratik dav-
ranmır, beynəlxalq hüququn norma və 
prinsiplərinə tam etinasız yanaşır. Axı, 
Azərbaycan ərazisində Dağlıq Qarabağ 
adlı inzibati ərazi vahidi yoxdur. Nə qədər 
ki, bu sayaq saymazyanalıq davam 
edəcək, belə diskussiyaların nə legitim-
liyi olacaq, nə də təsiri. Söhbətimiz elə 
bu barədədir, ancaq başqa mətləblərə də 
toxunacağıq.

***
Bəli, nə qədər ki, Avropa təsisatları 

Fransanın əlində oyuncağa çevrilib 
məsələlərə Parisin, Ermənistanın, dünya 
erməniliyinin prizmasından yanaşacaq, 
Cənubi Qafqazda sülh və əmin-amanlıq 
mühiti barədə söhbət açmaq çətin olacaq. 
Yaxud bərqərar olacaq sabitlikdən həmin 
qüvvələr öz payını götürə bilməyəcəkdir, 
bölgədə formalaşacaq yeni düzəndə 
qitənin siyasi rəyi təmsil olunmayacaq-
dır. Bu isə onun regionun gələcək iqtisadi 
konqlomeratında iştirak və faydalanmaq 
şanslarını heçə endirəcəkdir. 

Onu da deyək ki, əslində, anti-
Azərbaycan yönümlü beynəlxalq miqyas-
lı müzakirələrin təşkilinin bizim üçün fay-
dası var. Ən azından ölkəmizə münasibət 
göstəricilərini müəyyənləşdirəcəyik ki, 
bu da perspektiv hərəkət və davranış-
larımızın dəqiqləşdirilməsinə kömək 
göstərəcəkdir. Axı, region üzrə perspek-
tiv iqtisadi şansları qiymətləndirəcək al-
ternativsiz qüvvə bizik. 

Avropa Parlamentində Laçın-
Xankəndi yolundakı durumun 
müzakirəsinin faydalı saydığımız 
cəhətlərinə diqqət yetirərkən, bir 
məqamı da vurğulamağı vacib bilirik. 
Məlumdur ki, Fransa və dünya erməniliyi 
təxribatlarından qalmayacaqdır. Hər 
vasitə ilə çalışacaqdır ki, ölkəmizə qarşı 
təsir və təzyiq mexanizmi üçün zəmin 
hazırlasın. Hazırda ciddi-cəhdlə mənəvi 
zəminin formalaşdırılmasına girişiblər ki, 
burada başlıca məqsəd həmin zəmini 

sonradan hüquqi-siyasi müstəviyə 
gətirməkdir. Avropa Palramenti isə hüqu-
qi təsir platformasıdır. 

Fransa-Ermənistan tandemi əsaslı 
hüquqi təsir platformalarından birini 
– BMT-ni Bakıya qarşı sınaqdan çıxa-
rıb, daha doğrusu, “istifadə edib”. Lakin 
uğur qazanmağı bacarmayıb. Yada sa-
laq ki, Paris ötən ilin sonunda qurumun 
Təhlükəsizlik Şurasının müzakirəsinə 
çıxarmaq istədiyi anti-Azərbaycan 
qətnaməsini geri çəkmək məcburiyyətində 
qalmışdı. Lakin bunadək, düz iki dəfə 
BMT TŞ müstəvisində ölkəmizə təzyiq 
metodlarına baş vurmuşdu. Əvvəlcə xa-
rici işlər nazirləri səviyyəsində keçirilmiş 
iclasda, sonra isə ayrıca müzakirədə. 
Ancaq Fransa-Ermənistan tandemi tam 
iflasla üzləşmişdi. 

***
2022-ci ilin sonu Fransanın Avropa 

İttifaqını alətə çevirmək niyyətinin özü-
nü qabarıq şəkildə göstərməsi baxımın-
dan da yaddaqalan olmuşdu. Avropa 
İttifaqı Şurasının prezidenti Şarl Mişelin 
Azərbaycanla Ermənistan arasındakı 
vasitəçilik missiyasını xatırlayaq. Bu mis-
siya kifayət qədər uğurlu idi və ədalətli 
nəticələr doğururdu. Azərbaycan və 
Ermənistan liderlərinin Brüssel və Praqa 
raundları bu baxımdan xüsusi vurğulana 
bilər. 

Ancaq biz Fransanın müdaxiləsi ilə 
prosesin pozulduğunun şahidi olduq. 
Diqqət yetirək, Şarl Mişel ortada yox-
dur, görünmür. Ona görə görünmür ki, 
adam ədalətli mövqe tuturdu. Ancaq 
onun ədalət formuluna Paris tərəfindən 
təcavüz edildi. Yəni, faktiki olaraq, Aİ-ni 
ermənipərəst tribunaya çevirmək istəyən 
Fransa Prezidenti Emmanuel Makron 
istəyinə nail oldu. Danışıqlar prosesi if-
lasa uğradı. Ermənistanla Azərbaycanın 
sərhədinə göndərmək istədiyi 
uzunmüddətli müşahidə missiyasını bir 
kənara qoysaq, Aİ-də sakitlik hökm sü-
rür. Görünür, qurumu daha çox ölkəmizlə 
müxtəlif istiqamətlərdəki əməkdaşlıq ma-
raqlandırır, nəinki aktiv ermənipərəstlik. 
Amma, loru dildə desək, Makrondan da 
keçə bilmir.

Daha əvvələ ekskurs edək. Fransa-
nın Frankafoniya Təşkilatı müstəvisində 
Azərbaycana təzyiq gündəliyini işə sal-
masını xatırlayaq. Buradan da nəticə 

hasil olmamışdı. Bəli, bir daha bildirək ki, 
belə mənfi təmayüllər bizə kimin ölkəmizə 
dəstək olduğunu görməyə şərait yaradır. 
Yəni, dostumuzu, onun konkret situasi-
yada necə davrandığını görmək imkanı 
əldə edirik. Düşmən onsuz da düşməndir. 
Frankafoniya Təşkilatındakı dostlarımızın 
bizə etibarını gördük və məmnun qaldıq. 

***
Avropa Parlamentinin Laçın-

Xankəndi yolundakı durumu müzakirəyə 
çıxarmaq qərarının faydalı saydığımız 
daha bir tərəfi də var. Bildirdik ki, Fran-
sa dünyanın və “köhnə qitə”nin müxtəlif 
institutlarından Azərbaycana qarşı 
mənfi rəy yaratmaq naminə istifadə 
edir, onları anti-Azərbaycan tribunasına 
çevirmək məqsədi güdür. Ancaq nəzərə 
alaq ki, həmin təşkilatların siyahısı 
tükənməkdədir. 

Hər bir halda, bu qurumların 
Azərbaycanı yolundan döndərmək po-
tensialı yoxdur. Ölkəmiz müstəqillik 
illərində dünyanın aparıcı təşkilatlarında 
təmsilçilik baxımından, kifayət qədər 
ciddi məsafə qət edib, elə həmin qu-
rumlarda dayaqlar formalaşdırıb. 
Həm bu müstəvidə fəaliyyət təcrübəsi 
əldə edib, həm də əks fikirlərə qarşı 
müqavimət formalaşdıra bilib. Tutalım, 
Avropa Parlamenti də hansısa formada 
ermənipərəst şablonları təkrarlayaraq 

bildirdi ki, Azərbaycan Laçın yolunu aç-
malıdır, Qarabağ erməniləri yazıqdır-
lar, blokadadadırlar, humanitar fəlakət 
yaşanır və s. Nə olsun? Bunu bəyan 
etməklə, nə isə dəyişirmi? Qətiyyən 
yox. Azərbaycan mövqeyində israrlı-
dır. Necə ki, otuz il ərzində Ermənistan 
ədalətsiz mövqeyində israrlı olmuş, BMT-
nin Azərbaycan torpaqlarında erməni 
işğalının dayandırılması ilə bağlı dörd 
qətnaməsinə məhəl qoymamışdı. İndi biz 
niyə halal haqqımızı müdafiə etməyək? 

Bəli, Fransanın əlində oyuncağa 
çevrilməyə razılaşan Avropa institutla-
rının sayı tükənməkdədir. Nəzərə alsaq 
ki, Makronla Ermənistanın baş naziri 
Nikol Paşinyan çox səmimi pozlar verib 
şəkil çəkdirirlər, növbəti mərhələdə Avro-
pa geylərinin və translarının yaratdıqları 
təşkilatların Laçın-Xankəndi yolundakı 
durumu müzakirəyə çıxaracağını proq-
nozlaşdırmaq mümkündür. Makronun 
qitənin ictimai rəyini anti-Azərbaycan ov-
qatına kökləmək alətləri tükəndiyindən, 
başqa yol qalmır. Hələ Fransanın dövlət 
başçısının Qarabağ ermənilərini dünyaya 
gey olaraq təqdim edib divident qazan-
maq cəhdinə baş vurması da mümkün-
dür. Ondan hər şey gözləmək olar. 

***
Avropa Parlamentinin Laçın-Xankəndi 

yolundakı durumu müzakirəyə çıxarma-

sının gözlənilən məqsədi, ümumən, dün-
yanın, həm də Azərbaycanla Ermənistan 
arasındakı gərginliyə yanaşma tərzi bir 
reallığı da ortaya qoymaqdadır. O re-
allığı ki, Azərbaycan Prezidenti İlham 
Əliyev ölkəmizin televiziya kanallarına 
müsahibəsində BMT Təhlükəsizlik Şu-
rasına fokuslanaraq, son dərəcə dolğun 
formada əsaslandırmışdı: “Hesab edirəm 
ki, Təhlükəsizlik Şurasının formatı ar-
tıq köhnəlib və bunu tarix göstərir, 80 
il bundan əvvəl yaranıb, İkinci Dünya 
müharibəsindən sonra. Ona görə əlbəttə 
ki, Təhlükəsizlik Şurasında yeni üzvlər ol-
malıdır. Hesab edirəm ki, mütləq bir dai-
mi yer müsəlman ölkəsi üçün ayrılmalıdır 
və bunu İslam Əməkdaşlıq Təşkilatı özü 
müəyyən etməlidir, o, seçim etməlidir, iki-
illik, ya üçillik rotasiya prinsipi əsasında. 
Bir yer də Qoşulmama Hərəkatına 
verilməlidir və orada sədrlik edən ölkə, 
– indi mən Azərbaycanı demirəm, bizim 
sədrliyimiz bu il başa çatır, – yəni, sədrlik 
edən ölkə, o daimi yerdə olmalıdır, əgər 
veto hüququ qalacaqsa, onda o yeni iki 
üzvə də veto hüququ verilməlidir. Çün-
ki Qoşulmama Hərəkatında cəmləşən 
ölkələrin sayı 120-dir. Dünya qütbləşib 
və qarşıdurma dərinləşir. Qərblə Rusiya 
arasında uçurum dərinləşəcək, mən belə 
görürəm. Müharibənin nəticələri əlbəttə 
ki, buna təsir edəcək, müharibə başa 
çatandan sonra. Amma bu qarşıdurma 
və inamsızlıq uzun sürən bir prosesdir. 
Bu boşluq təbii ki, bu vakuum ola bilməz. 
Kim ola bilər burada güc mərkəzi?” 

Burada dahi Ömər Xəyyamın məşhur 
rübaisindən kiçik xatırlatma yerinə düşər:

Əlimdə olsaydı əgər ixtiyar,
Bu köhnə fələyi kökündən yıxar,
Təzədən elə bir fələk qurardım
Ki, hər kəs yaşardı azad, bəxtiyar.

Bəli, Ömər Xəyyamın təbirincə desək, 
dünya dövlətləri, əslində, bu köhnə 
fələyin yararsızlığını görürlər. Ən əsası 
isə onu yıxmaq üçün özlərində əzm də 
hiss edirlər. Yada salaq ki, Azərbaycan 
Prezidentinin söylədiklərini müəyyən 
qədər fərqli formada Türkiyə Prezidenti 
cənab Rəcəb Tayyib Ərdoğan, bir neçə il 
əvvəl dünyanın “beşdən böyük olduğunu” 
demişdir. Türkiyənin dövlət başçısı BMT 
Təhlükəsizlik Şurasının beş daimi üzvü-

nün taleyüklü qərarlar verə bilməsinin 
mümkünsüzlüyünü özünəməxsus tərzdə 
əsaslandırmışdı. Hazırda cənab İlham 
Əliyevin də söylədikləri yeni dünya 
düzənində əvvəlki qlobal idarəçilik forma-
larının keçərsizliyinin vurğulanmasıdır. 

Əvvəlki idarəçilik formalarına, belə 
demək mümkünsə, qərar verən institutla-
rın fəaliyyətinə yenidən baxmaq lazımdır. 
Dəyişən dünya üçün yeni işlək platforma-
ların formalaşması şərtdir. Eyni məqamı 
nəinki Avropa Parlamentinə, eləcə də 
dünyanın mütərəqqi dəyərlərin keşiyində 
dayandığını bəyan edən digər səmərəsiz 
strukturlarına da aid etmək mümkündür. 

Baxın, yuxarıda da diqqətə çatdırdıq. 
Bu qurumlar, faktiki olaraq, prinsiplərdən, 
beynəlxalq hüququn normalarından 
deyil, lokal maraqlardan çıxış edirlər. 
Belə təşkilatlanma nəyə lazımdır? Bu 
gün Makron kimi siyasətbazlar asan-
lıqla aşkar ədalətsizliyi onların tribuna-
sına daşıyıb divident qazanmağa ümid 
bəsləyirsə, burada problem yalnız Fransa 
Prezidentindən qaynaqlanmır, ümumən, 
sistem özünün yararsızlığını göstərir. 

Təsəvvür edin, BMT Təhlükəsizlik 
Şurasında bir ölkəyə qınaq kimi çıxarılan 
məsələ lazımi dəstəyini qazanmır. Söhbət 
Azərbaycana qarşı aparılmış çirkin kam-
paniyadan gedir. Əlbəttə, bu, bir tərəfdən 
diplomatiyamızın uğurudur. Digər tərəf-
dən isə BMT-nin daxili qüvvələrindəki 
fərqli baxışların nəticəsidir. Fərqli baxış-
lar, hələlik, ənənəvi stereotiplərə qarşı 
açıq cəbhə açmaq istəmir. Məsələn, 
kimsə durub uca səslə deməkdən çəkinir 
ki, Qarabağ Azərbaycan torpağıdır. 

Ancaq Qarabağın ölkəmizə 
məxsusluğunu açıq şəkildə inkar 
edənlərin sırası çox seyrəlib. Avropa Par-
lamentinin yanvarın 18-dəki müzakirəsi, 
məhz, həmin seyrəkliyin aciz müqavimət 
göstəricisindən başqa bir şey deyil. O 
müqavimət ki, özündən əvvəlkilər kimi 
iflasa məhkumdur. Belə getsə, dünya-
nın aparıcı təşkilatları, qərarverən or-
qanları yalnız diskussiya klubu formatı-
na keçmək aqibəti ilə üzləşəcəklər. Ən 
təəssüfləndiricisi odur ki, bu acı aqibəti 
yaxınlaşdıran erməni iddiası kimi avantü-
rist yanaşmalardır. 

Ə.CAHANGİROĞLU,  
“Xalq qəzeti” 

Biz dünya miqyasında bir-birinə ən yaxın ölkələrik və 
ölkələrimiz çox böyük sınaqlardan keçibdir. Keçən il bizim qədim 
və tarixi şəhərimizdə – Şuşa şəhərində Türkiyə ilə Azərbaycan 
arasında Birgə Bəyannamənin imzalanması bizim əlaqələrimizi 
müttəfiqlik səviyyəsinə qaldırdı. Biz həm dostuq, həm qardaşıq, 
həm də artıq rəsmən müttəfiqik. Bu siyasət bizə atalarımızdan 
qalan mirasdır, atalarımızın vəsiyyətidir və biz bu vəsiyyətə sa-
diqik.

İlham ƏLİYEV,  
Azərbaycan Respublikasının Prezidenti

Türkiyə olaraq, azadlıq mübarizəsində ol-
duğu kimi, bərpa işlərində də qardaşlarımı-
za hər cür dəstəyi veririk, verməkdə də davam 
edəcəyik. Ən qısa müddətdə evlərinə qayıtma-
larını gözlədiyimiz azərbaycanlı qardaşlarımız 
üçün də hər cür səy göstərəcəyik. Yetər ki, bura-
nın əsl sahibləri evlərinə, məskənlərinə qayıt-
sın. 

Rəcəb Tayyib ƏRDOĞAN,
Türkiyə Cümhuriyyətinin Prezidenti

Prezident İlham Əliyevin yanvarın 13-də imzaladığı fərman və sərəncamlarla İkinci Dünya 
müharibəsi veteranları, şəhid ailələri, gözdən əlillər, Əfqanıstan müharibəsində həlak olanların 
ailələri və həssas kateqoriyadan olan digər vətəndaşlarımıza verilən Prezident təqaüdünün 
məbləği artırılıb. Ümumilikdə, 16 fərman və sərəncamda əksini tapan bu artımlar həssas 
kateqoriyadan olan vətəndaşlarımızın sosial təminatının güclənməsinə, onların rifahının 
yüksəldilməsinə xidmət edir ki, bu da dövlətimizin sosialyönümlü siyasətinin uğurla davam 
etdiyini təsdiqləyir. Bu fakt göstərir ki, Azərbaycan dövləti bütün vətəndaşlarının, xüsusilə 
də şəhid ailələrinin, əlil və veteranların sosial rifahının müntəzəm şəkildə yüksəldilməsi 
məsələsini diqqət mərkəzində saxlayır və bunun üçün hər imkandan maksimum istifadə edir. 

Məlumat üçün qeyd 
edək ki, şəhid ailələrinin, 
eləcə də əlil və veteranla-
rın təqaüdünün artırılması 
bundan əvvəlki illərdə də 
baş versə də, budəfəki artı-
mı özünəməxsus edən nü-
ans var. Bu, dövlətimizin öz 
vətəndaşlarını ən çətin və 
mürəkkəb situasiyalarda da 
düşündüyünü, onun rifahını 
daha da yaxşılaşdırmağa ça-
lışdığını göstərir.

İkiqat fədakarlıq
Prezidentin  məlum 

fərman və sərəncamları 
ilə minlərlə ailəyə verilən 
təqaüdlərin artırılması 
ölkəmizin Ermənistanın 
mina terroruna qarşı ak-
tiv mübarizə apardığı 
dövrə təsadüf etməkdədir. 
Azərbaycanın daxili imkanları 
və qardaş Türkiyənin dəstəyi 
ilə aparılan bu mübarizənin 
xeyli vaxt və enerji ilə ya-
naşı, böyük maliyyə vəsaiti 
tələb etdiyi heç kimə sirr 
deyil. Söhbət yüz minlərlə 
tank və piyada əleyhinə mi-
nanın dəqiq mina xəritələri 
olmadan aşkarlanması və 
zərərsizləşdirilməsindən ge-
dir.

Ermənistanın mina 
terrorunu post-müharibə 
dönəmindən sonra da da-
vam etdirməsi bu terro-
ra qarşı mübarizəni daha 
da mürəkəbləşdirməkdədir. 
Dövlətimiz nəhəng sosial is-
lahatlar paketini məhz belə 
çətin və mürəkkəb şəraitdə 
elan edib ki, bu da Preziden-
timizin hər bir situasiyada öz 
vətəndaşını, onun sosial ri-
fahını düşündüyünü göstərir. 
Bir tərəfdən mina terroru və 
erməni təxribatlarına qarşı 
mübarizə aparan dövlətimiz, 
digər tərəfdən bütün 
vətəndaşların, xüsusilə də 
həssas kateqoriyadan olan 
insanlarımızın sosial rifahını 
yaxşılaşdırmaq istiqamətində 
ardıcıl səylər nümayiş 
etdirməkdədir. Belə gərgin 
vəziyyətdə dövlətimizin yenə 
də öz vətəndaşlarını, onların 
sosial təminatını düşünməsi 
Azərbaycanımızın gücündən, 
iradəsindən və əzmindən 
xəbər verir. 

Xatırladaq ki, dövlə-
timiz  44 günlük Vətən 
müharibəsinin başa çat-
ması ilə işğaldan azad 
edilən ərazilərə Böyük 
Qayıdışın təmin edilməsi 

istiqamətində genişmiqyaslı 
addımlar atmaqdadır. Azad 
edilən ərazilərin minalar-
dan təmizlənməsi, məhv 
edilən infrastrukturun, sosial 
obyektlərin, yaşayış binala-
rının, müəssisələrin yenidən 
– müasir tələblərə uyğun 
şəkildə inşası ilk gündən 
dövlətimiz tərəfindən diqqət 
mərkəzində saxlanılıb. 
Dövlət başçısının da bəyan 
etdiyi kimi, bu il Şuşa, La-
çın və digər şəhərlərimizə 
vətəndaşlarımızın qayıdışı 
təmin olunacaq. 

Artıq iki ildir ki, işğaldan 
azad edilən ərazilərdə bütöv 
şəhərlər, kəndlər salınır. Bu 
da dövlətdən yüz milyon-
larla manat maliyyə vəsaiti 
tələb edir. Bütün çətinliklərə 
rəğmən Qarabağın yenidən 
inşası istiqamətində mü-
hüm uğurlara imza atan 
dövlətimiz, digər tərəfdən 
həssas kateqoriyadan olan 
vətəndaşlarımıza davamlı 
qayğı göstərməkdədir. Bu 
isə heç şübhəsiz, dövlətimiz 
adına ikiqat fədakarlıq hesab 
edilməlidir. Çünki dövlətimiz 
vətəndaşların sosial 
təminatının yüksəldilməsinə 
bu vəsaitləri elə bir tarixi 

məqamda ayırır ki, onun özü-
nün Qarabağın inşası da da-
xil olmaqla, digər sahələrdə 
bu vəsaitə ciddi ehtiyacı var.

Bu reallıq onu göstərir ki, 
Azərbaycan dövləti həyatını, 
sağlamlığını ona fəda edən 
heç kəsi unutmur. Dövlətimiz 
də öz növbəsində həmin 
şəxslərin fədakarlığına, Vətən 
qarşısındakı xidmətlərinə, 
göstərdiyi qəhrəmanlıq və 
əzmkarlığa eyni fədakarlıqla 
cavab verir. Başqa sözlə 
desək, Azərbaycan insanı 
öz dövlətinə, Azərbaycan 
dövləti isə öz vətəndaşına 
layiqdir. Fədakarlıq və 
təmənnasızlıq dünən də, 
bu gün də dövlətimizi və 
vətəndaşımızı birləşdirən 
əsas keyfiyyətlərdən biri ola-
raq qalmaqdadır. 

Heç kəs 
unudulmur

Prezidentin son sərən-
camlarından biri də İkinci 
Dünya müharibəsi veteran-
ları ilə bağlıdır. Bu sərəncam 
həmin kateqoriyadan olan 
veteranlara verilən Prezident 
təqaüdünün də artırılmasını 
nəzərdə tutur. 

Bu faktın özü dövlətimiz 
tərəfindən sadəcə insan-
larımıza, veteranlarımıza 
deyil, həm də tariximizə, 
keçmişimizə verilən qiymət 
kimi dəyərləndirilməlidir. 
Prezident bu sərəncamı 
ilə göstərdi ki, II Dünya 
müharibəsində iştirak edən 
soydaşlarımız da doğma 
Vətən tariximizin bir parça-
sıdır və digər veteranlarla 
yanaşı, onların da sosi-
al təminatı dövlətin diqqət 
mərkəzindədir. Azərbaycan 
xalqının cəsur övladları istər 
İkinci Dünya müharibəsində, 
istər Birinci və İkinci Qara-
bağ müharibələrində, istərsə 
də digər münaqişələrdə öz 
qəhrəmanlıqları, cəsarətləri, 
Vətənə, torpağa bağlılıq-
ları ilə diqqət çəkib. Bütün 
bu amillər onları birləşdirən 
zəngin mənəvi dəyərlər olub 
ki, həmin dəyərlər bu gün də 
yaşamaqda, yaşadılmaqda-
dır. Prezident İlham Əliyevin 
İkinci Dünya müharibəsi ve-
teranlarının təqaüdünün artı-
rılması ilə bağlı sərəncamı bu 
ehtiramın bariz nümunəsidir.

Seymur ƏLİYEV

Sosial islahatlar bumu




